
					此页尚未校对




　〈罪杖一百仍煎鹽諸法令許其兩浙淮河西歲遣御史行都督之又往往出風憲重臣奉詔行天下鹽以爲常〉

　〈福建鹽以行鹽無鹽地無鹽院河東塲以出有專所無鹽司乃廣東兼之僅置提舉司云〉

定翰林院官制以侍讀學士朱升爲學士陳桱詹同爲直

學士○遣前國子祭酒孔克堅祀孔子于闕里○命都督

孫遇仙等一十八人祭天下嶽鎮海瀆之神○命祀馬祖

諸神築壇于後湖

　〈按周官春祭馬祖夏祭牧人冬祭馬步馬祖天耶星也孝經說云先牧始養者馬社始乘馬者世本曰馬步謂〉

　〈神之災害于馬者〉

二月　上耕藉田旣又命　皇后率內外命婦蠶于北郊

以爲祭祀衣服○更定太廟時享春以清明夏以端午秋

以中元冬以冬至○元學士承旨危素學士張以寧王時

編修雷煥刑部侍郎程儒太常博士孫吾與胡益禮部員

外郎曾堅主事王肅等自北平至京詔以新製衣冠賜之

尋以素及時爲侍講學士以寧爲侍讀學士益爲禮部員

外郎儒爲刑部侍郎肅爲禮部主事○湖廣省臣言慶遠

地接八番溪洞所轄南丹宜山等處宋元皆用其酋爲安

撫使以統之天兵下廣西安撫使莫天讓首來欵附亦宜

錄用以統其民　上從之詔改慶遠府爲慶遠南丹軍民

安撫司置安撫司同知副使經歷各一員以天讓爲同知

王毅爲副使○詔立皇陵碑加　仁祖淳皇帝陵名曰英

--

陵二年復更爲皇陵立衛守之○詔增天下神祗壇於圜

丘之東方澤之西○以侍讀學士秦裕伯爲侍制

　〈裕伯大名人先從父仕元都就學內監登第累官至福建行省郎中會世亂棄官寓揚州復避地松江之上海〉

　〈時張士誠據姑蘇遣人招之拒不納吳元年　上命中書撥下松江起之裕伯對使者日受元爵祿三十餘年〉

　〈背之不忠也母喪未終忘哀而出不孝也乃上書中書省固辭洪武元年復檄起之稱疾不出　上乃手書諭〉

　〈之曰海濱之民好鬬裕伯智謀之上而居北地苟堅守不起恐有後悔裕伯拜書入朝裕伯辨博善爲說辭〉

　〈上命爲侍讀學士屢以故辭不允授以待制〉

上與侍臣論待大臣之禮劉基曰古者公卿有罪盤水加

劒詣請密室自裁未嘗鄙辱之詹同侍坐因取大戴禮及

賈誼䟽以進且曰古者刑不上大夫所以勵廉耻而君臣

之恩義兩盡也　上深然之○上與翰林待制秦裕伯論

學術　上曰爲學之道志不可滿量不可狹意不可矜志

滿則盈量狹則驕意矜則小盈則損驕則惰小則陋故聖

人之學以天爲準賢人之學以聖爲則苟局于小而拘于

凡近則亦豈能擴充其學哉裕伯對曰誠如聖言○上與

儒臣論易至天地養萬物聖人養賢以及萬民　上曰人

主職在養民但能養賢與之共治則民皆得所養然知人

最難若所養果賢而使之治民則國無虛祿民獲實惠苟

所養非賢反厲其民何補于國哉故人主養賢非難知賢

爲難○上謂學士詹同曰古人爲文或以明道德或以通

